                                                                                                                          
ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2025 թվականի փետրվարի 22-ի թիվ 1 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ԵՔ-ԳՀԱՇՁԲ-25/42

	Երևանի քաղաքապետարանի կարիքների համար Երևան քաղաքի Նոր Նորք վարչական շրջանի բակերի և խաղահրապարակների կառուցման, հիմնանորոգման և բարեկարգման  աշխատանքների ձեռքբերման նպատակով կազմակերպված ԵՔ-ԳՀԱՇՁԲ-25/42 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 22.02.2025թ. ստացված հարցադրումը և դրա վերաբերյալ 25.02.2025թ. տրամադրված պարզաբանումը`

1. Պարզաբանման պահանջի տեքստ

  «ԵՔ-ԳՀԱՇՁԲ-25/42» ծածկագրով գնանշման հարցման հրավերում երաշխիքային ժամկետ եք պահանջել 365 օր, սակայն նախագծի բացատրական մասում պահանջել եք օգտագործվող բոլոր շինարարական նյութերի և կոնստրուկցիաների համար 10 տարվա երաշխիքային ժամկետ, իսկ աշխատանքների կատարման համար՝ նորմալ շահագործման պայմաններում 15 տարի: Խնդրում ենք պարզաբանել՝  երաշխիքային ժամկետ է սահմանվում պատվիրատուի կողմից ողջ ծավալով աշխատանքն ընդունվելու օրվան հաջորդող օրվանից հաշված 365 օրը, որի ընթացքում կապալառու կազմակերպությունը  իր կողմից կատարված աշխատանքների թերությունների համար պատասխանատվություն է կրելու: Միաժամանակ խնդրում եմ նշել այն շինարարական նյութեր և կոնստրուկցիաներ արտադրող կազմակերպություններին, որոնք իրենց կողմից արտադրած հին քաղաք ոճի 60 մմ հաստության տոմետի համար տարամադրում է 10 տարվա երաշխիքային ժամկետ՝ Ձեր կողմից սահմանված նախահաշվային գնով: Ինչպես նաև տալ բացատրություն. ի՞նչ է նշանակում «նորմալ շահագործում» և ո՞վ է 10-15 տարի հսկողություն իրականացնելու:

2. Պարզաբանում տրամադրելու տեքստ.
          Ի պատասխան հարցմանը՝ տեղեկացնում եմ, որ.  
1. 10 տարվա երաշխիքային ժամկետ տոմետի համար սահմանվել է հաշվի առնելով ստորև  ներկայացված արտադրողի  կողմից առաջարկվող ապրանքը իր  տեխնիկական պարամետրերով։
2. 15  տարի շահագործման ժամկետ է նախատեսվել  աշխատանքի արդյունքի վրա (մայթեր, ճեմուղիներ, հենապատեր, գազոններ և այլն) սկսած շինարարական աշխատանքները  պատվիրատուի կողմից ընդունելուց հետո։
3. Նորմալ շահագործման պայմաններ  նշանակում է տվյալ շինարարական արտադրանքի շահագործումը ըստ իր նշանակության և պայմանների ( օր. եթե ճեմուղի է, ապա միայն հետյոտնի համար է նախատեսված, արգելվում է որևէ ավելի ծանր սայլակի կամ մեքենայի կամ գազոն հնձիչ մեքենայի անցումը վերջինիս վրայով, կամ եթե կից գազոնի ոռոգումը չի կատարվաւմ պատշաջ  ձևով,  տեղի է ունենում ջրերի կուտակում ճեմուղու հարևանությամբ, որը կարող է խաթարել վերջինիս հիմքերը, ապա դա դիտարկվում է որպես ոչ նորմալ  շահագործում և այլն....) ։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԵՔ-ԳՀԱՇՁԲ-25/42 ծածկագրով գնահատող հանձնաժողովի քարտուղար՝
 Ս. Գրիգորյանին:
Հեռախոս՝ 011514194։
Էլեկոտրանային փոստ՝ Էլ.փոստ` silva.grigoryan@yerevan.am։
ԵՔ-ԳՀԱՇՁԲ-25/42 ծածկագրով գնման ընթացակարգի գնահատող հանձնաժողով                   





